“2008-2015-ci illərdə Azərbaycan Respublikasında yoxsulluğun azaldılması və davamlı inkişaf Dövlət Proqramı” üzrə Ekologiya və Təbii Sərvətlər Nazirliyi tərəfindən həyata keçirilmiş tədbirlər 
	S/s
	Tədbirlərin adı
	Görülmüş işlər

	3.3.1.1.
	28 meşə təsərrüfatında meşə fondunun birdəfəlik dövlət qeydiyyatının, meşəquruluşu və layihələndirmə işlərinin aparılması

Meşə təsərrüfatlarında meşə fondunun dövlət uçotunun aparılması və meşə quruluşu layihələrinin hazırlanması 
	    “Meşə təsərrüfatında meşə fondunun dövlət uçotunun aparılması və meşə quruluşu layihələrinin hazırlanması tədbirləri” üzrə, 2008-ci ildə Goranboy Meşə Mühafizəsi və Bərpası Müəssisəsində 8,0 min hektar, Şəki Meşə Mühafizəsi və Bərpası Müəssisəsində 46 min ha və Masallı Meşə Mühafizəsi və Bərpası Müəssisəsində 16,5 min ha, cəmi 70,5 min ha sahədə meşə quruluşu işləri aparılmış, təsərrüfatın idarə olunmasına və aparılmasına dair təsərrüfat təşkili planının layihəsi hazırlanmışdır.

2009-cu ilin birinci yarısında  Astara Meşə Mühafizəsi və Bərpası Müəssisəsində 6,0 min hektar, Lerik Meşə Mühafizəsi və Bərpası Müəssisəsində 7.0 min ha, Lənkəran Meşə Mühafizəsi və Bərpası Müəssisəsində 2,0 min ha, cəmi 15,0 min ha sahədə çöl-meşə quruluşu işləri aparılmış, meşə təsərrüfatının təşkili və inkişafı layihələrinin tərtib edilməsi üçün hazırlıq görülmüşdür.

    2009-cu ilin aprel ayından başlayaraq Lənkəran, Astara, Lerik, Zərdab Meşə Mühafizəsi və Bərpası Müəssisələrində və Qarayazı Dövlət Qoruğunda meşə quruluşu işləri aparılmışdır.

	3.3.1.2
	Eroziyaya uğramış dağlıq ərazilərdə kompleks meşə-meliorativ tədbirlərin aparılması

Torpaqların eroziyaya uğramış ərazilərində meşə meliorasiya tədbirlərinin aparılması
	    Aparılan təsərrüfat təşkili tədbirlərin nəticəsində 2008-ci ildə Böyük və Kiçik Qafqazın dağlıq ərazilərində meşələrin bərpa edilməsi və torpaqların eroziyadan qorunması üçün 7,0 min hektardan artıq sahədə meşəbərpa və meliorasiya tədbirləri aparılmışdır. Bundan 3,0 min hektarı meşə açıqlıqlarında yeni meşələrin salınmasıdır.

2009-cu ildə həmin ərazilərdə meşələrin bərpa edilməsi və torpaqların eroziyadan qorunması üçün 1,424 min hektardan artıq sahədə meşəbərpa tədbirləri aparılmışdır.

	3.3.1.3
	Kür vadisində təbii ekoloji sistemin qorunması məqsədilə Tuqay meşələrinin bərpa edilməsi

Kür və Araz çayları vadilərində təbii ekoloji sistemin  qorunması məqsədilə Tuqay meşələrinin bərpa edilməsi 
	    Tuqay meşələrin bərpa edilməsi və rekonstruksiya yolu ilə cins tərkibinin yaxşılaşdırılması məqsədilə 1500 ha sahədə yeni meşəliklər salınmışdır. Gələcəkdə bu istiqamətdə işləri davam etdirmək nəzərdə tutulur.

	3.3.1.4
	Su tutarların və ambarların (Xəzər dənizi daxil olmaqla) sahillərinin yuyulmasının və suyunun çirklənməsinin qarşısının alınmasını təmin edən sahilbərkidici meşə zolaqlarının salınması 

Sututarları və anbarların (Xəzər dənizi daxil olmaqla) sahil abraziyasının və  çirklənməsinin qarşısının alınması   məqsədilə meşə zolaqlarının salınması
	    Su tutarların ətrafında Xəzər sahili qumluqlarda Sahil abraziyasının və suların çirklənməsinin qarşısını almaq məqsədilə 55 hektar sahədə meşə salınmışdır. Bundan 20 hektarı Xəzər sahili qumluqlarda qalan 35 hektarı isə Ceyranbatan su tutarının ətrafında salınmışdır. 



	3.3.1.5
	Yolkənarı ərazinin və atmosfer havasının qorunması, eləcə də nəqliyyatın hərəkətindən yaranan səs küyün azaldılması məqsədilə yolqoruyucu meşə zolaqlarının salınması

Yolkənarı ərazilərin və atmosfer havasının qorunması, eləcə də nəqliyyatın hərəkətindən yaranan səs küyün azaldılması məqsədilə yolqoruyucu mühafizə zolaqlarının salınması
	     Azərbaycan Respublikası Prezidentinin “Magistral avtomobil yollarının mühafizə zolaqlarının yaşıllaşdırılması haqqında” 30 oktyabr 2007-ci il tarixli 2471 saylı Sərəncamının icrası ilə əlaqədar Ələt-Hacıqabul və Zığ-Aeroport magistral avtomobil yolları ətrafının yaşıllaşdırılması işləri həyata keçirilmişdir. 

    Yolların mühafizə zolaqlarının yaşıllaşdırılması, onların külək və su eroziyasından mühafizəsi, ətraf mühitin qorunması və yolların estetik görünüşünün yaxşılaşdırılması məqsədilə,

- Ələt-Hacıqabul  magistral avtomobil yolunun ətrafında 110 ha sahədə yerli şəraitə uyğun 172 min ədəd yüksək estetik görünüşə malik ağac-kollar əkilmişdir; 

- Zığ-Aeroport avtomobil yolunun ətraf ərazilərində 196 ha sahədə 206 min ədəd ağac və kol cinsləri əkilmişdir;

- Əzizbəyov dairəsi - H. Əliyev adına Hava Limanı  magistral avtomobil yolu ətrafında  56 ha sahədə 22 min ədəd ağac və kol cinsləri əkilmişdir.

 Bu ərazilərdə  əsasən  şam, palma, sərv, sərvpəri, tuya, akasiya, safora, ağ şam, zeytun, nar, badam, ardıc, şümşad, dəfnəgilanar, pirakanta s. cinslər əkilmişdir.

	3.3.1.6
	Meşələrdən istifadənin genişləndirilməsi məqsədilə yabanı meyvə (qoz, fındıq, şabalıd, alça, armud, alma, alma, zoğal, əzgil və s.) növlərinin miqdarının  artırılması

Meşələrdən əlavə istifadənin genişləndirilməsi məqsədilə yabanı meyvələrin tədarükü  həcminin  artırılması 
	      Qeyd etmək lazımdır ki, Respublikanın bütün meşə ərazilərində yabanı meyvə ağaclarına təsadüf edilir (alma, armud, alça, zoğal, əzgil, yemişan, itburnu və s.). Yabanı bitkilərin meyvələrini tələb olsa, 10 min tonlarla tədarük etmək mümkündür. Təəssüflər olsun ki, bunun Respublikada sifarişçisi demək olar ki, yoxdur. 

     Toxum tədarükü üçün 2008-ci ildə 24,3 ton yabanı meyvə tədarük edilmiş, 4,1 ton itburnu yığılmışdır. 

Yabanı meyvə tədarükü aparılacaq sahələrə baxış keçirilmiş, təxmini ehtiyatı müəyyən etmək üçün hesablamalar aparılmışdır.  

	3.3.1.7
	Əhalinin tikinti materiallarına və oduncağa olan tələbatının təmin edilməsi məqsədilə tezböyüyən ağac növlərindən plantasiyaların salınması
	Bu tədbirin icrası ilə əlaqədar olaraq, Respublikanın düzən, Tuqay və dağ ətəyi meşə ərazilərində 400 hektardan çox sahədə qısa qırma dövriyyəli məqsədli plantasiyalar salınmışdır. Gələcəkdə bu tədbirin genişləndirilməsi nəzərdə tutulur.

Respublikanın düzən, Tuqay və dağ ətəyi meşə ərazilərində 200 hektardan çox sahədə qısa qırma dövriyyəli məqsədli plantasiyalar salınmışdır. Gələcəkdə bu tədbirin genişləndirilməsi nəzərdə tutulur.

	3.3.1.8
	Meşə landşaftı əsasında ekoturizm və rekreasiya potensialının inkişaf etdirilməsi məqsədilə mərkəzlərin yaradılması
	2004-2008-ci illərdə 6 Ekoturizm və rekreasiya mərkəzləri yaradılmışdır. Hazırda 2 mərkəzin yaradılması üçün işlər davam etdirilir

Hirkan Milli Parkının İstisu ərazisində  ekoturizm fəaliyyətini təmin etmək məqsədilə ekoturizm və informasiya mərkəzi tikilmiş, 4 ədəd taxta konstruksiyalı ev quraşdırılmışdır. Şirvan Milli Parkının dənizkənarı hissəsində ekoturizm üçün zəruri infrastruktur yaradılmış, Göy göl Milli Parkının ərazisində isə ekoturizm mərkəzinin tikintisi başa çatmaq üzrədir. 

Ekoturizmi inkişaf etdirmək və əhalinin təbiət qoynunda istirahət etdikləri əraziləri genişləndirmək, onlara davamlı şərait yaratmaq məqsədilə, 2009-ci ildə meşə fondu torpaqlarından 154,2 hektar sahə qanuna müvafiq qaydalara uyğun olaraq, müqavilə əsasında müvəqqəti olaraq fiziki və hüquqi şəxslərə verilmişdir. Gələcəkdə bu istiqamətdə işlərin daha da genişləndirilməsi nəzərdə tutulmuşdur.

	3.3.2.1
	Əhalinin içməli su ilə təminatının yaxşılaşdırılması üçün kənd yerlərinin içməli su mənbələrinin qeydiyyata alınması, onların sanitar-mühafizə zonalarının müəyyən edilməsi
	Respublika Prezidentinin “Əhalinin ekoloji cəhətdən təmiz su ilə təminatının yaxşılaşdırılması ilə əlaqədar bəzi tədbirlər haqqında” sərəncamına əsasən Yevlax, Zərdab, Kürdəmir, İmişli, Sabirabad, Saatlı, Salyan, Neftçala, Ağcabədi və Biləsuvar rayonlarının, Naxçıvan MR-nın Şərur və Babək rayonlarının 122 yaşayış məntəqəsinin içməli su mənbələri qeydiyyata alınmış, onların sanitar-mühafizə zonaları müəyyən edilmiş və bu məntəqələrdə modul tipli sutəmizləyici qurğular quraşdırılmışdır. 

	3.3.2.2
	Xəzər dənizinin, çayların və su anbarlarının sahillərində yerləşən yaşayış məntəqələri, sənaye, kənd təsərrüfatı və istirahət obyektləri tərəfindən suyun çirklənməsinin qarşısını almaq üçün tədbirlərin hazırlanması və həyata keçirilməsi
	    Xəzər dənizinin sahil zolağında yerləşən yaşayış məntəqələri, sənaye və kənd təsərrüfatı, eləcə də istirahət obyektlərində iş planına uyğun monitorinq keçirilməsini təşkil etmiş və qeydə alınmış çirkləndirici mənbələrdən su nümunələri götürülərək analitik təhlillərin aparılmasını təmin etmişdir. Yaranmış ekoloji vəziyyətlə bağlı məlumatları idarə tərəfindən buraxılan həftəlik və aylıq bülletenlərdə işıqlandıraraq aidiyyatı orqanlara  təqdim etmişdir.
    Xəzər dənizinin, xüsusilə Abşeron yarımadasının sahil zolağı ərazilərində ekoloji tarazlığın bərpasına nail olmaq məqsədi ilə Pirallahı qəsəbəsində formalaşan tullantı sularının idarə olunması istiqamətində mövcud nasosxanalar yenidən qurulmuş, tullantı suları nəql olunan boru kəmərləri dəyişdirilmiş və bu suların təmizlənməsi üçün təmizləyici qurğular sistemi rekonstruksiya olunaraq istifadəyə verilmişdir. Belə ki, 12 axar vasitəsilə pərakəndə axıdılan tullantı sular qapalı boru kəmərləri vasitəsilə mərkəzləşdirilmiş kanalizasiya sisteminə qoşulmuşdur. Yarımadanın Mərdəkan – Novxanı  istiqamətində sahilboyu ərazilərdə idarə olunmayan tullantı sularının qarşısı alınmışdır.

    Ölkə ərazisindəki çaylarda və su anbarlarında keçirilən monitorinqlərin nəticələrinə əsasən çirklənmiş ərazilər və bu mənbələrin kəmiyyət və keyfiyyət göstəricilər haqqında arayışlar, aylıq, on günlük bülletenlər, icrası məcburi olan göstərişlər, tapşırıqlar, habelə tövsiyələr hazırlanaraq   müvafiq qaydada aidiyyəti təşkilatlara təqdim olunmuş və informasiya vasitələrində əks olunmuşdur.

	3.3.2.3
	Əsas kollektorlarda toplanan çirkab suların yoxlanılması və onların yenidən istifadəsinə dair lazımi tədbirlərin həyata keçirilməsi
	Əsas çirkab suları qəbul edən Buzovna, Mərdəkan, Hövsan bioloji təmizləyici qurğular yenidən qurularaq istifadəyə verilmişdir. “Azərsu” SC–nin tabeliyində olan leysan sular kollektorlarında və təmizləyici qurğularda, həmçinin qaynar nöqtə kimi qeydə alınmış Bakının Səbail və Suraxanı rayonları ərazisindən dənizə qovuşan “Hövsan” və “32 saylı” kanallarda mütəmadi monitorinqlər keçirilmiş, çirklənmənin vəziyyəti və çirklənmə mənbələri haqqında aidiyyəti təşkilatlara müvafiq sənədlər təqdim edilmişdir.
    Əsas kollektorlarda toplanan çirkab suların su obyektlərinə tökülən yerlərdə mütəmadi monitorinqlər həyata keçirilmiş, onların ətraf mühitə neqativ təsirləri qiymətləndirilmişdir.

	3.3.2.4
	Su obyektlərinin ekoloji vəziyyətinin  yaxşılaşdırılmasını təmin edən qabaqcıl metod və texnologiyaların işlənməsi və tətbiq edilməsi
	    Su obyektlərinin ekoloji vəziyyəti araşdırılmışdır.

Azərbaycan Respublikası Prezidentinin “Xəzər dənizinin çirklənmədən qorunması üzrə bəzi tədbirlər haqqında” Sərəncamlarına əsasən 2008-2009-cu illərdə quraşdırılaraq müvafiq bələdiyyələrə təhvil verilmiş modul tipli təmizləyici qurğuların fəaliyyəti nəticəsində sahil zolağında  mövcud çirkab gölməçələrin, Mərdəkan-Novxanı sahilboyu bataqlıqlaşmış ərazilərin 70-80% qurudulmasına  və dənizə olan axarların norma və standartlar həddinə qədər təmizlənərək axıdılmasına nail olunmuşdur. 2008-ci ildə müəyyən qədər çirkab gölməçələrin, bataqlıqların qurudulması ilə əlaqədar torpaqlama işləri aparıldığından Buzovna və Mərdəkan qəsəbələrinin sahil zolağında mövcud göllərin sahəsi xeyli kiçilmişdir.

	3.3.2.5
	Daşqın və su basma ilə bağlı ekstremal vəziyyətlərin baş verməsi gözlənilən zonaların müəyyən edilməsi və xəritələşdirilməsi, mütəmadi olaraq proqnozların tərtib edilməsi və müvafiq qurumlara çatdırılması 
	Sel xəritəsi işlənilmiş və mütamadi olaraq gözlənilən daşqın, su basma  hadisələri ilə əlaqəli müvafiq təşkilatlar məlumatlandırılmışdır.

	3.3.2.6
	Su ehtiyatlarından səmərəli istifadə edilməsi və onların çirklənmədən qorunması üzrə monitorinq sisteminin təkmilləşdirilməsi
	     Əsasən transsərhəd çayların ekoloji vəziyyətinin yaxşılaşdırılması sahəsində Avropa İttifaqının TACİS Proqramı üzrə həyata keçirilən “Transsərhəd çay idarəçiliyi, Kür çayı üzrə II mərhələ” layihəsi çərçivəsində Mərkəzi laboratoriya müasir analitik cihaz və avadanlıqlarla təchiz edilmiş və bu istiqamətdə işlər davam etdirilir. Belə ki, sözügedən laboratoriya su ehtiyatlarının çirklənmədən qorunması üzrə monitorinq sisteminin təkmilləşdirilməsi istiqamətində ”Perkin Elmer” firmasının istehsalı olan “Lambda 35” UB molekulyar spektrometri, suyun ilkin keyfiyyət göstəricilərini təyin edən “650-01 markalı konduktometr” , “ZEEnit 650 Bu” markalı Atom-adsorbsiya spektrofotometri, “Elix 3” markalı distilyator, “Specord 205 Bu” markalı spektrofotometr, bioloji monitorinqin həyata keçirilməsi üçün avadanlıqlar, portativ cihazlarla təchiz edilmişdir.

       Nazirliyin Ətraf Mühit üzrə Milli Monitorinq Departamentinin nəzdində ilin əvvəlindən müasir standartlara cavab verən Lənkəran və Gəncə Regional Kompleks Monitorinq Laboratoriyaları yaradılmış, bu laboratoriyaların bina, müasir cihaz və avadanlıqlarla təchizatı işlərinə başlanılmışdır.

	3.3.3.2
	Kənd təsərrüfatına yararlı torpaqlardan istifadə sisteminin təkmilləşdirilməsi, torpaqların antropogen çirklənmədən qorunmasının gücləndirilməsinə dair təkliflərin hazırlanması
	     Torpaqların antropogen (məişət-tullantı suları, bərk tullantılarla və s.) çirklənmədən qorunması məqsədilə nəzarət gücləndirilmişdir.

     Kənd təsərrüfatına yararlı torpaqlardan istifadənin yaxşılaşdırılması istiqamətində xlorüzvi, fosforüzvi pestisid və herbisidlərin qalıq miqdarının təyini məqsədilə Ağsu, Beyləqan və Ağcabədi  rayonlarının ərazilərində yaz və payız mövsümlərində kənd təsərrüfatı torpaqlarından nümunələr götürülmüş, kimyəvi analizlər aparılmış və hesabatlar hazırlanaraq Nazirliyin İnternet səhifəsində yerləşdirilmişdir.

	3.3.3.3
	İri sənaye və dağ-mədən obyektlərinin fəaliyyəti nəticəsində korlanmış torpaqların reabilitasiyasına dair təkliflərin hazırlanması
	        Təkliflərin hazırlanması üzərində iş davam edir.

Qaradağ rayonu ərazisində fəaliyyət göstərən “Qaradağ Sement” ASC-nin rayonda yerləşən və uzun illər fəaliyyət göstərən “Qaradağ (1-ci geoloji sahə)” mişar daşı karxanasında 132 ha sahədə texniki rekultivasiya işləri aparmaqla dağ mədən istehsalatı tullantılarından sement istehsalında istifadə etməsi təklif olunmuşdur. 

Qaradağ rayonu ərazisində fəaliyyət göstərən “NORM” MMC-nin  mişar daşı karxanalarının dağ-mədən işləri ilə əlaqədar 2442,4 ha ərazidə texniki rekultivasiya işlərinin həyata keçirilməsi təklif olunur. 

       Eyni zamanda “Messenat Holdinq” Şirkətlər Qrupu tərəfindən sahəsi 339 ha olan “Qaradağ (II geoloji sahə)” mişar daşı karxanasının dağ-mədən istehsalatı tullantılarından sement istehsalında istifadə üçün yataqda texniki rekultivasiya işlərinin aparılması təklif olunur.

	3.3.3.4
	Səhralaşma ilə mübarizə üzrə Milli Fəaliyyət Planının hazırlanması
	Milli Fəaliyyət Planının hazırlanması üzrə:

· -Səhralaşma prosesləri, torpaqların və meşələrin vəziyyəti üzrə əldə edilən informasiyalar dəqiqləşdirilmişdir;

· -Proqramda nəzərdə tutulan tədbirlər təkmilləşdirilmişdir;

-Səhralaşma üzrə və digər ekoloji sahələrə aid problemlər araşdırılmış və müvafiq prioritetlər müəyyən olunmuşdur və Milli Fəaliyyət Planının layihəsi hazırlanmışdır.

	3.3.4.1
	Su bioloji ehtiyatlarının artımının davamlılığının təmin edilməsi
	Nazirliyin tərkibində 12 balıqartırma müəssisəsi fəaliyyət göstərir. Bunlardan 4-ü nərə cinsli balıqların, 3-ü qızıl balıq, 5-i isə çəki kimi balıq növlərinin artırılması üzrə ixtisaslaşmışlar. Bu müəssisələr tərəfindən Hesabat dövründə Kür çayına, Xəzər dənizinə və daxili su hövzələrinə 838,6 milyon ədəd müxtəlif növ vətəgə əhəmiyyətli balıq körpələri buraxılmışdır. 

	3.3.4.1.1
	Xəzər dənizi daxil olmaqla, su bioloji ehtiyatlarının kompleks tədqiqi, vəziyyətinin monitorinqi və davamlı inkişafını təmin edən tədbirlər planının hazırlanması və həyata keçirilməsi
	Nazirliyin struktur bölmələrindən biri olan Azərbaycan Elmi-Tədqiqat Balıqçılıq Təsərrüfatı İnstitutu tərəfindən aşağıdakı mövzular üzrə tədbirlər planı hazırlanmış və tədqiqatlar aparılmışdır
1. Xəzər dənizinin Azərbaycan bölməsində vətəgə əhəmiyyətli balıqların (nərəkimilər, siyənəklər, kilkələr, kefallar, çəki kimilər) ehtiyatının müasir vəziyyətinin qiymətləndirilməsi

2. Orta və Cənubi Xəzərin biotopuna antropoqen amillərin təsiri şəraitində trofik strukturun formalaşdırılmasının qiymətləndirilməsi

3. Kür çayı nərəkimilərinin və qızıl balıqlarının təbii və süni artırılması vəziyyətinin öyrənilməsi biotexnikasının müasir şəraitə uyğun olaraq təkmilləşdirilməsi

4. Xəzər dənizinin biosenozuna onun yeni sakinlərinin təsir xüsusiyyətlərinin öyrənilməsi

	3.3.4.1.2
	Su bioloji ehtiyatlarının təbii artımına yardım edən müəssisələrin gücünün artırılması
	Mövcud Balıqartırma müəssisələrində təmir işlərinin aparılması, tələb olunan miqdarda törədici balıqlarıla 

· Akvakulturanın gələcəkdə inkişaf etdirilməsi üçün aşağıdakı işlər görulməlidir:

1. Nərə balıqlarının təmir-törədici fondunun yaradılması və bərpası üzrə sxem və metodların təkmilləşdirilməsi;

2. Müxtəlif yetişdirilmə şəraitində (hovuz, nohur, tor qəfəsi) nərə balıqlarının təmir-törədici reproduktiv sürülərinin yaradılması və istismarı texnoloqiyasının işlənib hazırlanması;

3. Körpə balıqların qarışıq üsulu ilə yetişdirilmə (hovuz-tor qəfəsi) biotexnologiyasının işlənib hazırlanması və təkmilləşdirilməsi;

4. Törədici balıqların genetik pasportlaşdırılması və körpə balıqların nişanlanması işlərinin təmin edilməsi;

5. Nərə balıqlarının süni artırılması səmərəliliyinin qiymətləndirilməsi metodlarının təkmilləşdirilməsi.

	3.3.4.2.1
	Ordubad Milli Parkının genişləndirilməsi
	Azərbaycan Respublikası Prezidentinin 25 noyabr 2009-cu il tarixli 606 nömrəli Sərərncamı ilə  Akademik Həsən Əliyev adına Ordubad Milli Parkı mövcud Ordubad Milli Parkı (12131,0 ha), Şahbuz Dövlət Təbiət Qoruğu(3139,0 ha), habelə Naxçıvan Muxtar Respublikasının Culfa, Ordubad rayonlarının inzibati ərazilərində olan dövlət meşə fondu (396 hektar) və Şahbuz, Culfa, Ordubad rayonlarının inzibati ərazilərində yerləşən yay otlaqlarının (27131,0 hektar) torpaqları hesabına genişləndirilmişdir. 

Qorunan ərazilərin sahəsi ümumi quru ərazinin 10,1 % -ni təşkil edir.

	3.3.4.3
	Milli parklarda ekoturizmin inkişaf etdirilməsi məqsədilə Dövlət İnvestisiya Proqramı çərçivəsində zəruri infrastrukturun yaradılması
	Göy göl Milli Parkının infrastrukturunun yaradılması istiqamətində inzibati binanın və ekoturizm mərkəzinin tikintisi yekunlaşmaq üzrədir.

	3.3.4.4
	Biomüxtəlifliyi təmin edən tingliklər, meşə heyvanları və quşların artırılması üçün bioloji mərkəzlərin yaradılması
	Örtülü kök sisteminə malik tingliyin yaradılması üçün işlər davam etdirilir.
Ümumdünya Təbiəti Mühafizə İttifaqının (IUCN) «Qırmızı Siyahı»sına və Azərbaycan Respublikasının «Qırmızı Kitab»ına daxil edilmiş bitki növlərinin, o cümlədən, ağac, kol və ot bitkilərinin yetişdirilməsinin təşkil edilməsi, onların yayıldığı areallarında artırılması ilə əlaqədar tədbirlər davam etdirilir.

Dövlət ovçuluq təsərrüfatlarında vəhşi heyvanların, o cümlədən, məməlilərin və quşların volyer şəraitində artırılması və təbiətə buraxılması istiqamətində müvafiq işlər aparılır.  

	3.3.5.1
	Yanacaq, energetika və istilik təchizatı sistemləri tərəfindən atmosferə atılan istixana qazlarının miqdarının azaldılması üzrə tədbirlər planının hazırlanması və həyata keçirilməsi
	Yanacaq, energetika və istilik təchizatı mənbələrinin ətrafında operativ monitorinqlər həyata keçirilmiş və əldə olunan məlumatlar əsasında arayışlar, tövsiyələr hazırlanmışdır.
Daha az maliyyə tələb edən tədbirlərin araşdırılması, eyni zamaqnda bu sahədə Təmiz İnkişaf Mexanizmi çərçivəsində layihə təkliflərinin hazırlanması işləri davam etdirilmişdir.
Atmosferə atılan istixana qazlarının miqdarının azaldılması məqsədilə mazut yanacağının təbii qazla əvəz olunması işləri davam etdirilmişdir, müəssisələrdə qaz-toztutucu qurğuların quraşdırılması üçün müvafiq göstəriş verilmişdir.

	3.3.5.2
	İqlim dəyişmələrinin ekosistemlərə və iqtisadiyyata mənfi təsirinin azaldılması
	

	3.3.5.2.1
	İqlim dəyişmələrinin təsiri üzrə qiymətləndirmənin aparılması
	İqlim dəyişmələrinin su ehtiyatlarına, sahilyanı ərazilərə, kənd təsərrüfatının bəzi sahələrinə və insan səhhətinə mümkün təsirləri qiymətləndirilmişdir.

	3.3.5.2.2
	İqlim dəyişmələri nəticəsində yarana biləcək mənfi təsirlərə qarşı adaptasiya tədbirlərinin hazırlanması
	Otlaqlardan səmərəli istifadə olunması üçün təkliflər hazırlanmışdır. İqlim dəyişmələrinin təsiri nətiçəsində subasmaya məruz qalan ərazilər müəyyənləşdirilmişdir. 

	3.3.5.2.3
	Qərar qəbul edən orqanlar və əhali üçün qlobal istiləşmənin təsirləri haqqında maarifləndirmənin həyata keçirilməsi
	2008-ci ildə Nazirliyin mütəxəsisləri tərəfindən iqlim dəyişmələri, qlobal istiləşmə, eləcə də qlobal istiləşmənin təsiri  mövzularında KİV vasitəsi ilə ictimaiyyətin maarifləndirilməsinə yönəlmiş məlumat xarakterli çıxışlar edilmişdir.

Qərar qəbul edən orqanlar və əhali üçün qlobal istiləşmənin təsirləri haqqında maarifləndirmənin həyata keçirilməsində iştirak edilmişdir

Nazirliyin mütəxəssisləri iqlim dəyişmələri problemləri barədə KİV-nə mütamadi olaraq məlumatlar təqdim edirlər. Qərar qəbul edən şəxslər üçün İqlim dəyişmələri üzrə Hökumətlərarası Ekspertlər Qrupunun IV Hesabatının fiziki-elmi əsaslar bölməsi azərbaycan dilində hazırlanmışdır

	3.3.5.3
	Atmosfer havasına karbon emissiyalarının buraxılmasının azaldılması məqsədilə istehsal müəssisələrinə maliyyə yardımlarının göstərilməsi üçün  Karbon fondunun yaradılması
	Karbon fondunun yaradılması üzrə fəaliyyətlər və aidiyyəti qurumlarla müzakirələr davam etdirilir. Təmiz İnkişaf Mexanizmi çərçivəsində layihələrin sertifikatlaşdırılmış tullantı azalmalarına nail olunması Karbon Fondunun yaranmasını reallaşdıracaqdır.   

	3.3.5.4
	Bakı və digər iri şəhərlərdə atmosfer havasının nəqliyyat vasitələri tərəfindən çirklənməsinin qarşısının alınması məqsədilə intensiv hərəkət sahələrində qazanalizedici qurğuların quraşdırılması 
	İntensiv hərəkət sahələrində qazanalizedici qurğular quraşdırılmamışdır

Ekologiya və Təbii Sərvətlər Nazirliyi və Daxili İşlər Nazirliyi ilə birgə iş planına uyğun olaraq respublika ərazisində «Təmiz hava» aylığı çərçivəsində avtomobillərin intensiv hərəkət yerlərində avtomobillərdən atmosferə atılan zərərli maddələrin kəmiyyət və keyfiyyət göstəricilərinin müəyyən edilməsi istiqamətində hər il reydlər keçirilir. Zərərli maddələrin miqdarı yol verilən həddən artıq olduğu təqdirdə müvafiq qaydada sənədləşdirilir və qanunauyğun qaydada aidiyyətı üzrə tədbirlər görülür. 

	3.3.5.5
	Atmosfer havasının monitorinqi sisteminin təkmilləşdirilməşi
	Ölkənin iri sənaye şəhərlərində atmosfer havasının çirklənmədən qorunması məqsədilə Dünya Bankının maliyyə dəstəyi ilə Bakı şəhərinin atmosfer havasının çirklənməsinin monitorinqini həyata keçirən avtomatlaşdırılmış OPSİS sisteminin qurulması layihələndirilib  həm İnvestisiya və Abşeronun ekoloji bərpa layihələrinə daxil edilmiş, həm də donor təşkilatlara təqdim olunmuşdur və bu istiqamətdə işlər davam etdirilir

Yeni “Specord 205 Bu” markalı spektrofotometri alınmışdır.

	3.3.6.2
	Günəş və külək enerjisi ehtiyatlarından istifadə imkanlarının tədqiqi məqsədilə Abşeron və Quba-Xaçmaz regionlarında pilot enerji stansiyalarının inşa edilməsi

- Abşeron yarımadasında hidrometeoroloji stansiyaların günəş batareyaları ilə təhciz olunması  
	Abşeron yarımadasında hidrometeoroloji stansiya günəş batareyaları ilə təhciz olunmuşdur (Pirallahı HMS-da 2 külək aqreqatı, 1 günəş paneli).
ETSN-in tabeliyində meteoroloji şəraitin, buzlaqların tədqiqi atmosferin fon çirklənməsi , flora və faunanın müşahidəsi sahəsində fəaliyyət  göstərən və bu istiqamətdə digər işləri yerinə yetirən “Kompleks Hidrometeoroloji və Ekoloji Tədqiqat Elm Mərkəzi” yaradılmışdır.

	3.3.7.1
	Tullantıların idarə olunmasında qeydiyyat və hesabat prosedurunun təkmilləşdirilməsi 
	      Tibbi tullantıların   qeydiyyat və hesabat formalarında Bazel Konvensiyasına uyğun əlavələr edilmişdir.

Tullantıların idarə olunmasında qeydiyyat və hesabat prosedurunun təkmilləşdirilməsi məqsədi ilə «İstehsalat və məişət tullantıları haqında» Azərbaycan Respublikasının Qanununa müvafiq əlavə və dəyişikliklər edilmiş, həmçinin, Ekologiya və Təbii Sərvətlər Nazirliyi tərəfindən hazırlanmış və Nazirlər Kabinetinin 2005-ci il 21 aprel tarixli 74 saylı Qərarı ilə təsdiq edilmiş «Yaşayış məntəqələri ərazisinin sanitariya qaydalarına, gigiyena və ekoloji normativlərə uyğun olaraq təmizlənməsi, məişət tullantılarının müvəqqəti saxlanılması, müntəzəm daşınması və zərərsizləşdiriləsi Qaydaları» və Nazirlər Kabinetinin 25 yanvar 2008-ci il 13 saylı Qərarı ilə təsdiq edilmiş «İstehsal prosesində əmələ gələn tullantıların inventarlaşdırılması Qaydası» qüvvəyə minmişdir. «Təhlükəli tullantıların sərhədlərarası daşınmasına və kənarlaşdırılmasına nəzarət barədə» Bazel Konvensiyasının tələblərinə uyğun olaraq 2005-ci ildə Dövlət Statistika Komitəsinin 2 TG (tullantılar) hesabat formalarında və 2008-ci ildə tibbi tullantılar barədə statistik hesabatlarına müvafiq əlavələr edilmişdir. 

	3.3.7.2
	Toplanmış və əmələ gələn tullantıların miqdarının kəmiyyət və keyfiyyət üzrə qiymətləndirilməsi, onların idarə olunmasına dair tədbirlərin hazırlanması və utilizasiyasının monitorinqi 
	        Toplanmış və əmələ gələn tullantıların miqdarının kəmiyyət və keyfiyyət üzrə qiymətləndirilməsi, onların idarə olunmasına dair tədbirlərin hazırlanması və utilizasiyasının monitorinqi keçirilir. Nazirlər Kabinetinin 25 yanvar 2008-ci il tarixli 13 saylı Qərarı ilə təsdiq edilmiş «İstehsal prosesində əmələ gələn tullantıların inventarlaşdırılması Qaydası»na uyğun olaraq hazırda hüquqi və fiziki şəxslər tərəfindən əmələ gələn tullantıların kəmiyyət və keyfiyyətinin qiymətləndirilməsi, onların inventarlaşdırılması aparılaraq tullantıların pasportları tərtib olunur. Həmin qərara əsasən bu tullantıların utilizasiyası sistemi müəyyən edilmişdir. 

     Növbəti illərdə toplanmış və əmələ gələn tullantıların miqdarının kəmiyyət və keyfiyyət üzrə qiymətləndirilməsi, onların idarə olunmasına dair tədbirlərin hazırlanması və utilizasiyasının monitorinqi davam etdiriləcəkdir.

	3.3.7.3
	İri yaşayış məntəqələri üçün ekoloji və sanitar tələblərə cavab verən tullantı poliqonlarının yaradılmasına dair təkliflərin hazırlanması
	    Şirvan və Hacıqabul rayonları arasında regional məişət tullantılarının poliqonlarının inşaası üçün təkliflər verilmişdir.

Nazirlər Kabinetinin 2008-ci il 29 iyul tarixli 267 s nömrəli Sərəncamının icrası ilə əlaqədar olaraq Şamaxı və Hacıqabul rayonlarında məişət tullantılarının zərərsizləşdirilməsi və yaranacaq metanın utilizasiyasını nəzərdə tutan regional poliqonların tikintisi üçün torpaq sahələri ayrılmışdır. Poliqonların tikintisinin layihə-smeta sənədləri hazırlanmış və aidiyyatı üzrə razılaşdırılmışdır. Nazirlər Kabinetinin 2008-ci il 23 dekabr tarixli 454 s nömrəli Sərəncamına əsasən Ekologiya və Təbii Sərvətlər Nazirliyinə sözügedən poliqonların inşası üçün ayrılmış 1679 min manat vəsait (Nazirlər Kabinetinin 2008-ci il 29 iyul tarixli 267 s nömrəli Sərəncamı) Təhlükəli Tullantıların idarə edilməsi Milli Mərkəzinin infrastrukturunun genişləndirilməsinə və yeni hücrənin qazılmasına yönəldilmişdir.

	3.3.7.4
	Ölkənin tullantı poliqonlarının, qanuni və qeyri-qanuni zibilliklərin yerləşməsi, sahəsi, zərərlilik dərəcəsi və s göstəriciləri üzrə qiymətləndirilməsi, onların modernləşdirilməsi və yaxud ləğv edilməsinə dair təkliflərin hazırlanması
	        Xüsusi mütəxəssis Qrupu vasitəsi ilə hazırda müvafiq təkliflər hazırlanır.

ARDNŞ-nin “Tullantılar Mərkəzinin”, “BP” şirkətinə məxsus “Sərəncə” və ”AA” servis poliqonlarının ətraf mühitə təsirini müəyyən etmək məqsədi ilə  monitorinqlər keçirilmiş, əldə olunan məlumatlar əsasında Nazirlik tərəfindən arayışlar hazırlanıb ARDNŞ-ə və digər aidiyyatı qurumlara təqdim edilmişdir.

Nazirlər Kabinetinin 2008-ci il 29 iyul tarixli 267 s nömrəli Sərəncamı ilə əlaqədar olaraq «Təhlükəli tullantılar» MMC-nin Təhlükəli tullantıların idarə edilməsi Milli Mərkəzinin infrastrukturunun genişləndirilməsinə və yeni hücrənin qazılması istiqamətində Ekologiya və Təbii Sərvətlər Nazirliyi tərəfindən işlər davam etdirilir. 

Ekologiya və Təbii Sərvətlər Nazirliyi tərəfindən ölkə ərazisində qanunsuz zibilliklərin yaranma səbəbləri müəyyən edilməsi istiqamətində araşdırmalar davam etdirilir və bu cür zibilliklərin aradan qaldırılması üçün aidiyyatı üzrə müvafiq göstərişlər verilir.

	3.3.7.5
	Respublikada əmələ gələn bərk sənaye, kənd təsərrüfatı və məişət tullantılarının təkrar xammal, enerji daşıyıcısı, gübrə, tikinti və kompozit materialları kimi utilizasiya edilməsinə dair Strategiyanın hazırlanması
	     Xüsusi mütəxəssis Qrupu vasitəsi ilə Strategiyanın hazırlanması üzərində iş gedir.

Tullantılardan alternativ enerji mənbəyi kimi istifadə edilməsi üçün onların təkrar emal edilməsi istiqamətində görülən işlərə dair aşağıdakıları qeyd etmək olar:

· 2009-cu ildə məişət tullantılarının emalı zavodunun inşasına başlanılmışdır. Balaxanı yaxınlığında tikilən bu zavodda Bakı şəhərində formalaşan məişət tullantılarının yandırılması (layihəyə əsasən ildə 500 000 ton tullantı) ilə elektrik enerjisi hasil olunacaqdır.

· Azərbaycan Respublikası Nazirlər Kabinetinin 2008-ci il 29 iyul tarixli 267 s nömrəli Sərəncamına əsasən Ekologiya və Təbii Sərvətlər Nazirliyi tərəfindən həyata keçirilməsi nəzərdə tutulan Şamaxı və Hacıqabul rayonlarında məişət tullantılarının zərərsizləşdirilməsi və yaranacaq metanın (alternativ enerjinin) utilizasiyasını nəzərdə tutan regional poliqonların inşası.  

· Məişət və kənd təsərrüfatı tullantılarının emal olunaraq kənd təsərrüfatında və fermer təsərrüfatlarında istifadə olunması üçün kompost (gübrə) istehsalı 

	3.3.8.1.
	Ekosistemlərin idarə olunması, monitorinqi və inkişafı kimi ekoloji biliklər üçün ərazidə məskunlaşmış əhalinin maarifləndirilməsi məqsədilə yerli ekoloji mərkəzlərin yaradılması
	    Ekologiya və Təbii Sərvətlər Nazirliyi və ATƏT-in birgə əməkdaşlığı nəticəsində hazırda ölkəmizdə 3 Orxus Mərkəzləri fəaliyyət göstərir. 

    Bu mərkəzlərdən biri Bakıda Ekologiya və Təbii Sərvətlər Nazirliyinin inzibati binasında  digərləri isə 2007-ci ildə Gəncə və Qazax şəhərlərində yaradılmışdır. 

	3.3.8.2
	Əhəmiyyətli dərəcədə zədələnməyə məruz qalmış dağ və sahilyanı ekosistemlərin vəziyyətinin yaxşılaşdırılması üçün texniki və maliyyə yardımının göstərilməsi


	Meşə Məcəlləsinə görə, Azərbaycan Respublikasının meşələri yerinə yetirdiyi funksiyalara görə 1-ci qrup meşələrə aid edilmlşdir. 1-ci qrup meşələr torpaq  qoruyucu, su saxlayıcı, iqlim tənzim edici və digər xeyirli funksiyalar yerinə yetirən meşələrdir. Ona görə, Şəki, Qobustan, Qaradağ, Şamaxı, Dəvəçi, Hacıqabul inzibati rayonlarının dağlıq, Xəzər sahili ərazilərində H.Ə.Əliyev adına Beynəlxalq Hava Limanı ətrafında, magistral və şosse yollarının kənarlarında  salınan 565 hektar meşə və yaşıllıq zolaqları, eyni funksiyalar yerinə yetirdiyini nəzərə alaraq, həmin kateqoriyaya aid edilir və gələcəkdə bu istiqamətdə işlərin daha da genişləndirilməsi üçün konkret tədbirlər planı hazırlanır.

	3.3.9.1
	Ətraf mühitin mühafizəsini tənzimləyən normativ hüquqi bazanın beynəlxalq norma və standartlar, Azərbaycan Respublikasının tərəfdaş çıxdığı beynəlxalq müqavilələrin tələblərinə uyğunlaşdırılması
	     Azərbaycan Respublikasının “Transsərhəd kontekstdə ətraf mühitə təsirin qiymətləndirilməsi haqqında” Konvensiyanın “Strateji ekoloji qiymətləndirmə Protokolu”na qoşulması məqsədi ilə aidiyyəti qurumlarla birgə müvafiq tədbirlər həyata keçirilmişdir.

    “Azərbaycan Respublikasının meşə fonduna daxil olmayan ağac-kol bitkilərinin istifadəsi, mühafizəsi və qorunması qaydaları haqqında” Azərbaycan Respublikası Nazirlər Kabinetinin 2005-ci il 19 sentyabr tarixli 173 nömrəli qərarına əlavələr edilməsi barədə” Nazirlər Kabinetinin qərar layihələri hazırlanaraq Azərbaycan Respublikası Prezidentinin Administrasiyasına və Nazirlər Kabinetinə göndərilmişdir.

	3.3.9.2.1
	Bərk sənaye və məişət tullantılarının idarə olunmasına dair normativ hüquqi bazanın təkmilləşdirilməsi
	· “İstehsalat və məişət tullantıları haqqında” Azərbaycan Respublikasının qanunu;

· Nazirlər Kabinetinin “Təhlükəli tullantıların pasportlaşdırılması Qaydaları” 31 mart 2003-cü il tarixli 41 saylı Qərarı;

· Nazirlər Kabinetinin “Azərbaycan Respublikasında təhlükəli tullantıların idarə olunması üzrə Dövlət Strategiyası” 25 avqust 2004-cü il tarixli 117 saylı Qərarı;

· Nazirlər Kabinetinin “Şəhərlər və digər yaşayış məntəqələri ərazisinin sanitariya, gigiyena və ekoloji normativlərə uyğun olaraq təmizlənməsi, məişət tullantılarının müvəqqəti saxlanması, müntəzəm daşınması və zərərsizləşdirilməsi Qaydaları” 21 aprel 2005-ci il tarixli 74 saylı Qərarı;

· Nazirlər Kabinetinin “Tibbi tullantıların idarə olunmasına dair Tələblər” 28 dekabr 2007-ci il tarixli 213 saylı Qərarı;

· Nazirlər Kabinetinin “İstehsal prosesində əmələ gələn tullantıların inventarlaşdırılması Qaydası” 25 yanvar 2008-ci il tarixli 13 saylı Qərarı;

· Nazirlər Kabinetinin “Təhlükəli tullantıların sərhədlərarası daşınması Qaydası” 25 iyul 2008-ci il tarixli 167 saylı Qərarı;

· Nazirlər Kabinetinin “Tullantıların yığılması (toplanması), yerləşdirilməsi, istifadəsi və zərərsizləşdirilməsinə görə haqqın müəyyən edilməsi Qaydası” 12 avqust 2008-ci il tarixli 185 saylı Qərarı.

	3.3.9.2.2
	Genetik modifikasiya edilmiş bitki və heyvan mənşəli məhsulların ölkə daxilində istifadəsini tənzimləyən normativ hüquqi aktların hazırlanması
	04 mart 20-05-ci il tarixli 841-IIQ nömrəli Azərbaycan Respublikası Qanununa əsasən ölkəmiz “Bioloji müxtəliflik haqqında” Konvensiyaya “Biotəhlükəsizliyə dair Kartagena Protokolu”na qoşulmuşdur.

Protokolun “Ümumi müddəalar” bölməsinin 1-ci maddəsinə əsasən “hazırki protokol çərçivəsindənəzərdə tutukmuş vəzifələrin icrası məqsədilə hər bir tərəf zəruri hüquqi, inzibati və digər tədbirləri həyata keçirir”.

Qeyd edilənləri nəzərə alaraq, Ekologiya və Təbii Sərvətlər Nazirliyi tərəfindən “Gen mühəndisliyi fəaliyyəti zamanı təhlükəsizlik haqqında” Azərbaycan Respublikasının Qanununun layihəsi hazırlanmış, 2009-cu ilin fevral ayında Qanun layihəsi aidiyyəti Nazirlik və Komitələrlə razılaşdırılması məqsədilə Azərbaycan Respublikası Nazirlər Kabinetinə göndərilmişdir. Bununla əlaqədar keçən müddət ərzində layihəyə dair aidiyyəti qurumların rəyləri və təklifləri Nazirliyə daxil olmuş, ümumiləşdirilərək yekun layihəsi baxılması üçün 2009-cu ilin noyabr ayında yenidən Azərbaycan Respublikası Nazirlər Kabinetinə göndərilmişidir.  

	3.3.10.1
	Mövcud qlobal və lokal ekoloji problemlərin sosial-iqtisadi aspektləri üzrə tədris/təlim vəsaitlərinin hazırlanması və əhali arasında paylanması
	Hazırlanmış tədris-təlim vəsaitlərinin siyahısı və tirajı

-"Xəzər dənizinin çirklənmədən qorunması üzrə bəzi tədbirlər haqqında" Sərəncamdan irəli gələn məsələlərin həll edilməsi məqsədilə beynəlxalq  standartlara  cavab  verən modul  tipli lokal  təmizləyici  qurğular alınaraq Abşeron yarımadasının Bilgəh, Buzovna və Mərdəkan, Pirşağı qəsəbələrində quraşdırılmasına dair hazırlanmış bukletlər- 150 ədəd,

"Əhalinin ekoloji cəhətdən təmiz su ilə təminatının yaxşılaşdırılması ilə əlaqədar bəzi tədbirlər haqqında" 2245 N–li Sərəncamda Kür və Araz çaylarının suyundan içməli su kimi istifadə edən bir sıra yaşayış məntəqələrinin ekoloji cəhətdən təmiz su ilə təmin edilməsi barədə geniş məlumatlar əks olunmuş bukletlər -150 ədəd,
Milli Parklara dair bukletlər:

Şahdağ Milli Parkı – 1500 ədəd

Azərbaycanın Milli Parkları-1500 ədəd,

Ağ- göl Milli Parkı – 500 ədəd

	3.3.10.2
	Ekoloji baxımdan əhəmiyyətli qərar qəbul etmə prosesində ictimaiyyətin iştirakı mexanizminin təkmilləşdirilməsi
	“Ətraf mühitin mühafizəsi sahəsində ölkə əhalisinin hüquqlarının təminatı istiqamətində ETSN tərəfindən həyata keçirilən tədbirlər, perspektivlər” mövzusunda Nazirliyin aidiyyəti strukturlarının, QHT-nın iştirakı ilə dəyirmi masa, ekologiya və ətraf mühitin mühafizəsi sahəsində hüquq və vəzifələrinin öyrədilməsi məqsədilə 46 saylı məktəbdənkənar İş Mərkəzi ilə birgə Bakı şəhəri məktəbliləri arasında “Breyn-Rinq” bilik yarışı, ətraf mühitlə əlaqədar əhalinin məlumat almaq hüquqlarının təminatı sahəsində Nazirliyin şöbələri tərəfindən müvafiq olaraq “Qazax və Gəncə Orhus mərkəzləri tərəfindən görülmüş işlər, qarşıda duran vəzifələr” mövzusunda QHT-lərin, yerli ekoloqların, bu sahədə çalışan elm adamlarının, ziyalıların iştirakı ilə dəyirmi masalar, respublikanın müəssisə, təşkilat və təhsil ocaqlarında ekoloji təbliğat xarakterli tədbirlər həyata keçirilmişdir.    

Həmçinin respublikada həyata keçirilən irimiqyaslı layihələrin, müxtəlif sənaye sahələri və kənd təsərrüfatında müşahidə olunan tikinti-quraşdırma, irriqasiya-meliorasiya işləri, yeni müəssisələrin yaradılması və yaxud yenidən qurulmasında ekoloji amillərin nəzərə alınması, sosial-iqtisadi inkişafla əlaqədar ekoloji şəraitin tənzimlənməsi, yerli təbii ehtiyatlardan səmərəli istifadə olunmasının təmin edilməsi məqsədilə həyata keçirilən tədbirlər barədə ətraflı məlumat Nazirliyin mütəxəssislərinin iştirakı ilə KİV vasitəsilə ictimaiyyətin diqqətinə çatdırılır.

Ekoloji problemlərin həllində cəmiyyətin iştirakını təmin etmək məqsədilə Ekologiya və Təbii Sərvətlər Nazirliyində müntəzəm olaraq məktəbli-tələbələrlə, QHT-lərlə görüşlər, dəyirmi masalar keçirilir, fikir mübadiləsi aparılmışdır.

	3.3.10.3
	Təbii ehtiyatlardan səmərəli istifadə üzrə təbliğat materiallarının hazırlanması və müxtəlif vasitələrlə əhali arasında yayılması
	Hazırlanmış ekoloji təbliğat xarakterli plakatların elektron versiyaları Nazirliyin internet saytında yerləşdirilmiş, 7000-dən çox nüsxədə isə nəşr olunaraq ali, orta məktəblərdə, əhalinin sıx olduğu yerlərdə, iri şirkətlərdə, QHT-lərin ofislərində, Ərazi Ekologiya və Təbii Sərvətlər şöbələrində xüsusi guşələr yaradılaraq yerləşdirilmişdir. Eyni zamanda ekoloji problemlərin həllinə ictimaiyyəti cəlb etmək məqsədilə “Şəhərin zibillənməsi” və “Havanın çirklənməsi”mövzularında çəkilmiş reklam çarxları televiziya kanallarında yayımlanmış, Nazirliyin veb saytında yerləşdirilmişdir. 

Kənd əhalisinə verilən suyun Ümumdünya Səhiyyə Təşkilatının normalarına uyğun təmizlənərək əhaliyə verilməsi barədə geniş məlumatlar KİV vasitəsi ilə ictimaiyyətə çatdırılmış, 100-dən çox hazırlanmış bukletlər aidiyyəti təşkilatlara və əhali arasında paylanılmışdır. 

Eləcə də Abşeron yarımadasının Xəzər dənizini çirkləndirən mənbələr sırasından çıxarılmasına nail olunacağı barədə də geniş məlumat KİV vasitəsi ilə ictimaiyyətə catdırılmış, bu məqsədlə də hazırlanmış 100-dən çox bukletlər əhali arasında paylanılmışdır.

Nazirliyin xətti ilə keçirilmiş və ictimaiyyət üçün maraq kəsb edən, habelə onun fəaliyyətinin əsas istiqamətlərinin və davamlı inkişaf konsepsiyasının təbliğini əks etdirən bütün tədbirlər KİV-də geniş işıqlandırılır və Nazirliyin gördüyü işlər barədə təbliğat xarakterli məlumatlar Nazirliyin veb saytında yerləşdirilir.

	3.3.10.4
	İxtisaslaşmış kursların aparılması vasitəsi ilə ekoloji təhsil sisteminin təkmilləşdirilməsi
	Aşağıdakı istiqamətlər üzrə ixtisaslaşmış kurslar keçirilmişdir:
- Ərazi Ekologiya və Təbii Sərvətlər Şöbələri və Ətraf Mühitin Mühafizəsi Departamentinin əməkdaşlarının ixtisaslarının artırılması ;

- Meşələrin İnkişafı Departamenti və tabe müəssisələrin əməkdaşlarının ixtisaslarının artırılması ;

- Ətraf mühit üzrə Milli Monitorinq Departamenti və Xəzər Kompleks Ekoloji Monitorinq İdarəsinin əməkdaşlarının ixtisaslarının artırılması ;

- Milli Hidrometeorologiya Departamenti və tabe müəssisələrin əməkdaşlarının ixtisaslarının artırılması ;

- Bioloji Müxtəlifliyin Qorunması və Xüsusi mühafizə olunan təbiət ərazilərinin İnkişafı Departamentinin və tabe müəssisələrin  əməkdaşlarının ixtisaslarının artırılması ;

- Su Hövzələrində Bioloji Resursların Artırılması və Mühafizəsi Departamentinin və tabe müəssisələrin  əməkdaşlarının ixtisaslarının artırılması;

- Milli Geoloji Kəşfiyyat Xidməti və tabe  müəssisələrin  əməkdaşlarının ixtisaslarının artırılması.


